
Blwyddyn newydd dda i bawb!

Adroddiad Estyn
Bydd adroddiad Estyn yn cael ei gyhoeddi 13eg o Chwefror 2020. Bydd copi o’r adroddiad ar gael ar wefan
Estyn ac ar wefan yr ysgol.

Gweithdy Barddoniaeth gydag Aneirin Karadog
Ym mis Tachwedd bu disgyblion biwyddyn 10 ac 11
yn ddigon ffodus i gymryd rhan mewn gweithdy
barddoniaeth gan Aneirin Karadog. Cyn yr ymweliad
bu’r disgyblion yn astudio’r gerdd ‘Ofn’ gan Aneirin
Karadog ar gyfer y cwrs Llenyddiaeth Gymraeg a
cawsant gyfle i herio a chwestiynu'r bardd yn 'y
gweithdy. Braf iawn oedd gweld dehongliadau’r
disgyblion o gerdd ddieithr
a oedd yn ymarfer
gwerthfawr cyn yr arholiad
barddoniaeth.

| gweld a phrofi cynnyrch Cymreig ar ei orau. Bydd y
.| disgyblion yn cynnwys yr ymchwil yma yn eu gwaith

Hybu Cig Cymru

Ar ddiwedd Tachwedd, er mwyn paratoi ar gyfer eu
gwaith cwrs Bwyd a Maeth, croesawodd blwyddyn
11 Mr Rhys Llywelyn o Hybu Cig Cymru i'r ysgol am
sgwrs a chyflwyniad am gynnyrch a bwydydd
Cymreig. Cafwyd gwybodaeth ddiddorol iawn amy
diwydiant cig yma yng Nghymru ac ar draws y byd.
Yr wythnos ganlynol cafwyd cyfle i ymweld gyda'r
Ffair Aeaf yn Llanelwedd. Dyma gyfle arbennig i gael

cwrs yn y flwyddyn newydd ac yn dylunio bwydlen
sy'n seiliedig ar ryseitiau a chynnyrch Cymreig.
Edrych ymlaen yn arw i'r wledd blwyddyn 11.

Gwasanaeth Nadolig

Ar ddiwedd y tymor cafwyd wasanaeth Nadolig yng
Nghapel y Tabernacl, Dolgellau. Roedd amrywiaeth
o eitemau a oedd yn cynnwys carolau traddodiadol,
darlleniadau, sgets, parti llefaru a chér staff. Diolch
i'r holl staff am baratoi'r disgyblion ar gyfer y
gwasanaeth, i'r rhieni am gefnogi ac yn bennaf i'r
disgyblion am eu gwaith ar ddiwedd tymor hynod o
brysur.

Gwaith Elusennol

Ers agor Ysgol Bro Idris yn 2017 rydym wedi
llwyddo casglu £11,054.83 ar gyfer gwahanol
elusennau. Diolch i bawb sydd wedi cyfrannu a
chefnogi’r gwaith yma.

Gweithdy Defnyddio’r Gymraeg gydag Eurig
Sailsbury

Daeth Eurig Sailsbury at griw o ddisgyblion bl.9-11
ym mis Tachwedd o Brifysgol Cymru, Aberystwyth i
gynnal gweithdy ar fantais defnyddio’r Gymraeg a
phwrpas astudio’r Gymraeg mewn addysg uwch.
Gweithdy rhyngweithiol ydoedd ac roedd y
disgyblion yn cyfrannu’n
aeddfed gan fanteisio ary
cyfle i holi sut fyddai’r
Gymraeg o fudd iddynt mewn
meysydd gwaith sydd o
ddiddordeb iddynt.

Dyddiadau Allweddol:

20/1/20: Noson Rhieni Blwyddyn 11

21 + 28/1/20: Arholiadau TGAU Ymarferol
Gwyddoniaeth

13/2/20: Adroddiad Interim 3

14/2/20: HMS (dim ysgol i ddisgyblion)
17/2/20: Hanner Tymor

5/3/20: Eisteddfod Cylch yr Urdd

14/3/20: Eisteddfod Sir yr Urdd (Uwchradd)
3/4/20: Adroddiad Interim 4

3/4/20: Diwrnod olaf y tymor

Cyfnod prysur TGAU

Mae’n gyfnod hynod o brysur ar gyfer disgyblion
blwyddyn 10 ac 11. Mae’n hanfodol fod pob disgybl
yn gweithio’n galed ac yn mynychu’r ysgol bob dydd

er mwyn cael canlyniadau y gallant fod yn falch
ohonynt. Wrth gwrs, mae’r cyfnod prysur hwn yn
gallu achosi straen ac felly hoffwn eich atgoffa bod
yr Hafan ar gael ar gyfer cefnogi’r disgyblion drwy’r
cyfnod yma.

